
  
  

स्वच्छ विद्यालय पुरस्कार में चयनित 26 विद्यालय सम्मानित

चर्चा में क्यों?
5 अगस्त, 2022 को होटल क्लॉर्क आमेर में आयोजित सम्मान समारोह में भारत सरकार के ‘स्वच्छ विद्यालय पुरस्कार 2021-22’ प्रतियोगिता में राष्ट्रीय
स्तर पर चयनित राज्य के 26 विद्यालयों को राज्य स्तर पर सम्मानित किया गया।

प्रमुख बिंदु 
सत्र 2021-22 के लिये आयोजित की गई ‘स्वच्छ विद्यालय पुरस्कार’ प्रतियोगिता में राज्य के 46,633 राजकीय एवं निजी विद्यालयों ने हिस्सा
लिया था।
प्रतियोगिता दो श्रेणियों में हुई थी, जिसमें पहली श्रेणी संपूर्ण अंक पर आधारित थी, जबकि दूसरी श्रेणी; 06 उप-श्रेणियों (जल, शौचालय, साबुन से
हाथ धुलाई, संचालन एवं रख-रखाव, व्यवहार परिवर्तन एवं क्षमता निर्माण तथा कोविड-19 से बचाव) पर आधारित थी।
संपूर्ण प्रक्रिया ऑनलाइन माध्यम से करवाई गई। पंजीकृत विद्यालयों का ज़िला कलेक्टर द्वारा गठित समिति द्वारा मूल्यांकन कर ज़िला स्तर से
कुल 406 विद्यालयों को चिह्नित किया गया था।
राज्यस्तरीय गठित दल द्वारा ज़िले के सहयोग से 406 विद्यालयों का अंतिम रूप से मूल्यांकन करते हुए कुल 26 श्रेष्ठ विद्यालयों का चयन किया गया,
जिनमें से 20 विद्यालय संपूर्ण अंक आधारित श्रेणी में एवं 6 विद्यालयों का उप-श्रेणी में से चयन किया गया।
चयनित किये गए 26 विद्यालय राष्ट्रीय स्तर पर अन्य राज्यों के चयनित विद्यालयों के साथ स्वच्छता के मानकों पर आधारित इस प्रतियोगिता में
राज्य की ओर से प्रतिनिधित्व करेंगे। चयनित विद्यालयों को सम्मान स्वरूप 25 हज़ार रुपए की राशि प्रति विद्यालय दी गई।

 

PDF Refernece URL: https://www.drishtiias.com/hindi/printpdf/swachh-vidyalaya-award

Powered by TCPDF (www.tcpdf.org)

https://www.drishtiias.com/hindi/printpdf/swachh-vidyalaya-award
http://www.tcpdf.org

